
Inatsisartut Suleriaasianni § 36, imm. 2 naapertorlugu Naalakkersuisunut apeqqut imaattoq 
matumuuna saqqummiuppara:

Naalakkersuisunut  apeqqut:  Innuttaasut  pisortanut  akiitsui  qanoq  ilillugit 
isertinniarneqarsinnaappat  aammalu  siunissami  akiitsut  qanoq  ilillugut 
annikillisarneqarsinnaappat?
(Inatsisartunut ilaasortaq Naaja Nathanielsen, Inuit Ataqatigiit)

Tunngavilersuut
Innuttaasut  pisortanut  akiitsui  annertoqaat,  2009-mi  Namminersorlutik  Oqartussat 
amigartoorutai amerlaqatigingajallugit. Akiitsut ilaat immaqa akilerneqarnavianngillat, ilaalli 
akilersinneqarsinnaajumaassallutik.  Qanoq  iliuuseqartoqarniarpa  akiitsut  akilersinniarnerini 
siunissamilu  qanoq  ililluni  pisortanut  akiitsoqartarnerup  pinngitsoortinneqarniarnissaanut 
iliuuseqartoqarniarpa?

Akiitsoqarneq  nammatassaasinnaavoq  oqimaatsoq  akilersorniarneri  pisinnaanngippata 
ajornakusoorlutilluunniit.  Taamaattumik  aamma  isumaliuutigisariaqarpoq,  akiitsoqartut  ilai 
isumakkeerfigineqassanersut.

